
Concello de Meaño

BASES  DE  SELECCIÓN  PARA  A  CONTRATACIÓN  LABORAL  DE  DURACIÓN 
DETERMINADA, A XORNADA PARCIAL, DE TRABALLADORES E TRABALLADORAS 
DESEMPREGADOS/AS  PARA  A  REALIZACIÓN  DA  OBRA  OU  SERVICIO 
“CONSERVACIÓN  E  FUNCIONAMENTO  DE  BENS  E  SERVIZOS  MUNICIPAIS”  AO 
ABEIRO  DA  LIÑA  3  DO  PLAN  MÁIS  PROVINCIA  2024-  LIÑA  3.  ACTIVACIÓN  DO 
EMPREGO 2024

EXPTE: 8/2024

PRIMEIRA: Obxecto.

A Deputación de Pontevedra concedeu ao Concello de Meaño unha subvención para levar a cabo a 

contratación de persoal a través do Plan Máis Provincia 2024, Liña 3, activación do emprego.

As presentes Bases regulan o procedemento selectivo para a contratación laboral  temporal,  de 13  

traballadores/as,  con  destino  a  “Conservación  e  funcionamento  de  bens  e  servizos  municipais”  ó  

abeiro da axuda concedida ao Concello de Meaño no marco do Plan Máis Provincia 2024- Liña 3.-  

Activación  do  emprego,  co  número  de  traballadores/as,  ocupacións  e  duración  da  contratación  e 

xornada que se relaciona: 

SEGUNDA: Características do contrato de traballo e retribucións.

Ocupación Código Nº traballadores Duración  do  contrato  e 

xornada de traballo

Conductor/a  camión  en 

xeral

84321042 1 8 meses

35 horas/semana

Peóns  de  obras  públicas, 

en xeral

96011029 4 6 meses

35 horas/semana

Albanéis, en xeral 71211015 3 6 meses

35 horas/semana

Técnico educación infantil 22521013 1 5 meses

35 horas/semana

Persoal  de  limpeza  ou 92101050 1 6 meses 

C

Concello de Meaño

limpador/a, en xeral

35 horas/semana

Coidador/a terceira idade 57101013 1 3 meses

35 horas/semana

Coidador/a  comedor 

escolar

57211033 1 4 meses

35 horas/semana

Traballador/a forestal 64101051 1 8 meses

35 horas/semana

 

            A natureza dos contratos será laboral temporal empregando, necesariamente, a modalidade do 

contrato para a mellora da ocupabilidde e a inserción laboral, ao abeiro do recollido na disposición 

adicional novena do Texto refundido da Lei de emprego, e serán dados de alta na Seguridade Social co 

código 505, polo período e xornada establecido na táboa anterior para cada categoría. 

            Os primeiros quince días de contrato de traballo, constitúen o período de proba que se regula 

no artigo 14 do Real  Decreto Lexislativo 2/2015,  do 23 de outubro,  polo que se  aproba o texto  

refundido da Lei do Estatuto dos Traballadores.

            As  retribucións  brutas  destes  traballadores/as  calcularánse  con arreglo  ao  Salario  Mínimo 

Interprofesional 2024, segundo establece o Orzamento Municipal 2024, sendo proporcional ao número 

de horas do contrato, tomando como referencia unha xornada completa de 37,5 horas semanais.

TERCEIRA: Procedemento de selección

            De acordo co previsto nas Bases reguladoras do Plan de obras e servizos de competencia 

municipal, Plan Máis Provincia 2024,  Liña 3 (BOPPO núm 2 de 03/01/2024), os traballadores que se 

contraten deberán de ser persoas desempregadas, inscritas no Servizo Público de Emprego de Galicia  

como demandantes de emprego non ocupadas e dispoñibles para o emprego. Estes requisitos deberán 

de cumprirse tanto no momento da selección coma no da formalización do contrato.

            Para a súa seleción o Concello de Meaño remitirá unha oferta de emprego por cada categoría 

Concello de Meaño

profesional solicitada á Oficina de Emprego de Cambados, a cal remitirá ao Concello de Meaño unha 

relación  de  candidatos  preseleccionados  pola  mesma,  sendo  esta  oficina  a  responsable  de 

preseleccionar aos candidatos que cumpran os requisitos sinalados nas correspondentes ofertas.

            Enténdese que a preselección de candidatos por parte da oficina de emprego de Cambados 

basease nos criterios de prioridade previstos no Capítulo III,  Liña 3 activación do Emprego 2024 

( BOPPO nº 2 de 03/01/2024).

            A  oficina  de  emprego  de  Cambados  remitirá  comunicación  os/as  candidatos/as  por  ela 

preseleccionados na que se lles convocará para a realización do proceso de selección no Concello de 

Meaño.

            A data e a hora de realización das probas de selección será comunicada aos aspirantes no  

momento da súa convocatoria.

            As presentes bases estarán a disposición dos aspirantes na Casa do Concello de  Meaño e na 

páxina web do Concello de Meaño ( www.concellodemeano.com).

CUARTA: Requisitos dos aspirantes

            Para ser  admitidos á realización das probas de selección os aspirantes deberán cumprir  os 

seguintes requisitos xerais e especificos:

Requisitos xerais:

a) Ter a nacionalidade española, sen perxuízo do disposto no artigo 57 do RD Lexislativo  

5/2015 no que respecta ao acceso ao emprego público dos nacionais doutros estados.

b) Posuír a capacidade funcional para o desempeño das tarefas segundo o posto ao que se  

opte.

c) Ter cumpridos dezaseis anos e non exceder, no seu caso, da idade máxima de xubilación  

forzosa. Só por Lei poderá establecerse outra idade máxima, distinta da idade de xubilación 

forzosa, para o acceso ao emprego público.

d)  Non  estar  separado  mediante  expediente  disciplinario  do  servizo  de  calquera  das 

Administracións Públicas  ou dos órganos constitucionais  ou estatutarios  das  Comunidades 

Autónomas,  nin  atoparse  en  inhabilitación  absoluta  ou  especial  para  empregos  ou  cargos 

públicos por resolución xudicial, para o acceso ao corpo ou escala de funcionario, ou para  

exercer  funcións  similares  ás  que  desempeñaban no  caso  de  persoal  laboral,  no  que  fose 

separado ou inhabilitado ou en situación equivalente nin ser sometido a sanción disciplinaria  

ou equivalente que impida, no seu Estado, nos mesmos termos o acceso ao emprego público. C

Concello de Meaño

e)  Ser  desempregado/a,  inscrito/a  no  Servizo  Público  de  Emprego  de  Galicia  como 

demandante non ocupado/a e que esten dispoñibles para o emprego.

Requisitos especificos:

-Para a ocupación de operario conductor/a camión. Estar en posesión do permiso de conducir C ou C1.

-Para ocupación de Traballador forestal . Estar en posesión do permiso de conducir C ou C1.

-Para a ocupación de Asistente domiciliario: acreditación de:

·         Estar en posesión de algunha das seguintes titulacións:  Técnico/a medio de 

coidados auxiliares en enfermeria ou equivalente, ou Técnico de atención sociosanitaria a  

persoas en situación de dependencia, ou Certificado profesionalidade de auxiliar de axuda en 

institucións.

·         Dispoñer de permiso de conducir en vigor clase B/B1.

·         Dispoñibilidade de vehículo.

·         Dispoñer do carnet de manipulador de alimentos 

·         Carecer de antecedentes penais de natureza sexual.

- Para a ocupación de Técnico/a educación infantil, acreditación de:

·         Estar  en  posesión  da  seguinte  titulación:  Técnica/o  superior  en  Educación 

Infantil ou equivalente.

·         Dispoñer de carnet manipulador alimento

·         Carecer antecedentes penais de natureza sexual.

-Para ocupación de Coidador/a comedor escolar: acreditación de:
·         Carecer de antecedentes penais de natureza sexual 
·         Estar en posesión do carnet de manipulador de alimentos

 
No caso de titulacións obtidas no estranxeiro, deberase estar en posesión da credencial que acredite a 
súa homologación. 
 

A posesión destes requisitos específicos condicionarán a admisión dos candidatos ó proceso selectivo. 

Os  aspirantes  deberán  posuir  todos  os  requisitos  esixidos  no  apartado  anterior  no  momento  de  

preselección  polo  servizo  público  de  emprego,  no  da  selección  polo  Concello  e  na  data  de  

formalización da súa  contratación,  (excepto  manipulación  de alimentos  e  carecer  de antecedentes 

penais que poderán aportarse antes do inicio da contratación).

Concello de Meaño

 

QUINTA: Selección dos aspirantes: 

Establécese como sistema de selección o de concurso-oposición en virtude da necesidade de que os/as 

candidatos/as amosen a súa idoneidade para o posto a cubrir. 

Os aspirantes serán convocados nun chamamento único, sendo excluídos os que non comparezan, 

salvo causa de forza maior debidamente acreditada e libremente apreciada polo Tribunal.

Deberán personarse no lugar, data e hora que se notifique polo Servizo Público de Emprego co D.N.I.,  

pasaporte ou calquera outro documento válido legalmente que acredite a súa personalidade.

En  calqueira  momento  o  Tribunal  poderá  requerir  aos  comparecentes  para  que  acrediten  a  súa 

personalidade.

Para este tipo de contratación o sistema de selección será o Concurso -oposición que constará de:

      A.-FASE DE OPOSICIÓN:

      Consistirá nunha PROBA TEÓRICO/PRÁCTICA. Obrigatoria e eliminatoria. 

      A proba teórico práctica, segundo determine o tribunal, consistirá na realización dun exercicio escrito  

ou práctico con preguntas relacionadas co temario que figura como Anexo I e posto de traballo ao que 

aspira.

      Cualificarase entre 0 e 10 puntos sendo necesario acadar unha puntuación mínima de 5 puntos para a  

súa superación e pasar a seguinte proba. 

 

B.-FASE DE CONCURSO: Posterior á fase de oposición e na que se valorarán os seguintes 

apartados:

1,- ENTREVISTA CURRICULAR PERSOAL. Obrigatoria e non eliminatoria. Calificarase de 0 

a 2 puntos.

Unha  vez  realizada  a  proba  teórica/práctica,  os  aspirantes  que  teñan  superado  a  mesma  serán 

convocados  á  Entrevista  curricular  persoal.  O  tribunal  dirixirá  aos/as  aspirantes  todas  aquelas 

preguntas relacionadas coa proba práctica realizada e relativas a aspectos profesionais e/ou técnicos  

que se consideren axeitadas para garantir a idoneidade do/a candidato/a ao posto de traballo. 

Unicamente  se  valorarán os  méritos  que figuren no currículum que de cada candidato/a  remita  o 

Servizo Público de Emprego, podendo requerir o tribunal que presenten xustificación documental dos 

C

Concello de Meaño

mesmos.

A puntuación máxima por este apartado non poderá superar ós 2 puntos, segundo os seguintes criterios 

de avaliación:

 
A) Criterios xerais:

a) Experiencia en postos de similares características á categoria profesional á que se opte: 0,10 puntos 
por cada mes traballado ate un máximo de 0,50 puntos .
 
b) Cursos relacionados co posto de traballo ao que se opte: a razón de 0,10 puntos por cada curso. Ata 

un máximo de 1 punto.

Os méritos a ter en conta neste apartado acreditaranse mediante os datos obrantes no curriculum vitae  

remitido  polo  SEPE para  cada  aspirante,  podendo requerir  o  tribunal  que  presenten  xustificación 

documental dos mesmos.

B) Criterios especificos, atendendo ao posto ao que opte: 

· Peón obras públicas e albanel: 

      -Por dispoñer de carnet de conducir B, B1 ou C: 0,50 puntos. 

      - Por dispoñer de carnet de conducir C:0,50 puntos . 

· Conductor/a:

      -  Por  acreditar  experiencia  mínima de 6 meses  na ocupación de conductor  en camión de 

recollida de lixo:1 punto.

· Técnico educación infantil: 

      -Por dispoñer da titulación de Mestre en educación infantil:1 punto.

· Persoal de limpeza ou limpador/a: 

      -Por  acreditar  unhaexperiencia  mínima  de  6  meses  na  ocupación  de  persoal  limpeza  ou 

limpador/a en calqueira administración pública:1 punto.

· Coidador/a terceira idade:

      - Por acreditar titulación superior á requerida :1 punto.

· Traballador forestal: 

      -Por  acreditar  unha experiencia  mínima de 6 meses  como peón ou traballador  forestal  en 

calqueira administración pública:1 punto. C

Concello de Meaño

. Coidador/a comedor escolar:

      -Por  acreditar  experiencia  mínima de 6 meses  como Monitor  tempo libre,  ou equivalente 

nalgunha administración pública.:1 punto.

 

Os méritos a ter en conta neste apartado acreditaranse mediante os datos obrantes no curriculum 

vitae  remitido  polo  SEPE  para  cada  aspirante,  podendo  requerir  o  tribunal  que  presenten 

xustificación documental dos mesmos.

 

2,-  BAREMACIÓN  DOS  CRITERIOS  DE  INCLUSIÓN  SOCIAL  E  CIRCUNSTANCIAS 

PERSONAIS. A puntuación máxima de este apartado será de 2 puntos.

En función do recollido nas Bases Reguladoras do Plan Máis Provincia, Línea 3, resulta obrigado 

establecer un sistema de puntuación dos criterios de preferencia de inclusión social con aplicación de  

criterios obxectivos, de cara a ofrecerlles a posibilidade dun contrato de interese social.

Para  realizar a baremación, se terá en conta o declarado no Anexo II que se deberá ser asinado polos  

aspirantes ante o tribunal na data e hora en que son convocados polo SEPE e/ou a documentación  

acreditativa, de ser precisa,  aportada :

·         Persoas en desemprego de longa duración: 0,40 puntos. Aquelas persoas que 

acumulen  doce  ou  máis  meses  en  situación  de  desemprego,  sen  desenvolver  actividade. 

Acredítase declaración Anexo II e tarxeta demandante emprego.

·         Mulleres con baixa cualificación: 0,40 puntos. Considéranse persoas de baixa 

cualificación aquelas que non alcanzasen os estudos correspondentes de Educación Secundaria 

Obligatoria ou equivalente.  Acredítase declaración Anexo II

·         Persoas candidatas maiores de 45 anos: 0,40 puntos. Acredítase co DNI.

·         Persoas mozas, especialmente con baixa cualificación: Considéranse persoas 

mozas aquelas que teñan como máximo 30 anos. Serán de baixa cualificación aquelas que non 

alcanzasen os estudos correspondentes de Educación Secundaria Obligatoria ou equivalente.

◦   Persoas mozas: 0,20 puntos.

◦   Persoas mozas de baixa cualificación: 0,20 puntos.

·         Persoas que acrediten unha discapacidade física ou sensorial superior ao 

65% ou persoas  con  discapacidade  que  presenten  maiores  dificultades  de  acceso  ao C

Concello de Meaño

mercado de traballo nos termos recollidos no último parágrafo do artigo 50.1 da Lei 

3/2023,  de  28  de  febreiro,  de  emprego:  0,40  puntos.  Se  acredita  co  certificado 

correspondente.

·         Vítimas de violencia de xénero. 0,40 puntos. Acredítase con sentenza firme, 

orde de protección ou certificado de familia monoparental.

·         Persoas candidatas que formen unha familia monoparental de nai ou de pai 

con fillas ou fillos ao seu cargo: 0,40 puntos. Acredítase co libro de familia e/ou sentenza 

firme de separación ou divorcio.

·         Persoas candidatas con niveis de renda máis baixa:  Acredítase mediante a 

declaración xurada Anexo II. Tras computar todos os ingresos que consten na Declaración 

xurada que presente cada candidato/a  ao posto de traballo,  e  dividirse entre  o numero de  

persoas que forman a  unidade de convivencia en computo mensual,  aplicarase o seguinte  

baremo calculado sobre o importe do Salario Minimo Interprofesional en vigor no ano 2023,  

ata un máximo de 0,40 puntos

INGRESOS  MENSUAIS/  MEMBRO  UNIDADE 

CONVIVENCIA (€) 

PUNTOS

De 0,00 a 135,00 0,40

De 135,00  a 270,00 0,35

De 270,00 a 405,00 0,30

De 405,00 a 540,00 0,25

De 540,00 a 675,00 0,20

De 675,00  a 810,00 0,15

De 810,00  a 945,00 0,10

De 945,00 a 1.080,00 0,05

De 1.080,00 en diante 0,00 C

Concello de Meaño

 

SEXTA.- Puntuación final e proposta de contratación. Lista de reserva.

A Puntuación  Final  de  cada  categoría  virá  dada  pola  suma  das  puntuacións  obtidas  na  fase  de  

oposición e de concurso.

As puntuacións finais e a proposta de contratación serán publicadas no taboleiro de anuncios e na 

páxina Web do Concello e  os interesados disporán dun prazo de 2 dias hábiles para formular 

alegacións/reclamacións as mesmas.

Os  restantes  aspirantes  que  superaron  as  probas  selectivas  e  non  foran  propostos  para  a  súa 

contratación formarán unha lista de reserva, confeccionada por orde de maior a menor puntuación para  

os supostos en que fora precisa a contratación de novo persoal das citadas categorías ao abeiro da  

axuda concedida ao Concello de Meaño Plan Mais Provincia 2024, Liña 3.

Os aspirantes propostos para ser contratados deberán de presentar no prazo de 2 días hábiles 

dende o anuncio da proposta de contratación a seguinte documentación:

·         Declaración  responsable  de  non  ter  sido  separado  mediante  expediente 

disciplinario  do  servizo  de  calquera  das  Administracións  Públicas  ou  dos  órganos 

constitucionais ou estatutarios das Comunidades Autónomas, nin atoparse en inhabilitación 

absoluta ou especial para empregos ou cargos públicos por resolución xudicial, para o acceso  

ao corpo ou escala de funcionario, ou para exercer funcións similares ás que desempeñaban no 

caso do persoal laboral, no que fose separado ou inhabilitado. No caso de ser nacional doutro 

Estado,  non atoparse  inhabilitado ou en situación equivalente  nin ser  sometido  a  sanción 

disciplinaria  ou  equivalente  que  impida,  no  seu  Estado,  nos  mesmos  termos  o  acceso  ao 

emprego público.

·          Acreditación médica de non padecer enfermidade ou defecto fisico que impida 

realizar as funcións propias do posto ao que opta, orixinal ou copia cotexada.

·         Tarxeta da Seguridade Social, copia.

·         Nº de conta bancaria, con código IBAN, da que sexa titular.

·         Tarxeta demandante de emprego actualizada, copia.

·         Declaración xurada manifestando que se reúnen todos e cada un dos requisitos 

da presente convocatoria á finalización do prazo de presentación de solicitudes. C

Concello de Meaño

·         Copia documentación esixida para o ingreso en cada unha das ocupacións.

 

SÉTIMA: Comisión de valoración-Tribunal

Estará integrado polos seguintes membros:

-  Presidenta: Pilar Domínguez Panadero, Traballadora Social do Concello de Meaño; suplente,  

Sheila M.ª Barreiro Bouzada, Auxilir administrativa Servizos Sociais

-  Secretaria: Pastora Castro Lema, Administrativa do Concello de Meaño; suplente, Alejandra 

Rodriguez Cortegoso, Auxiliar Administrativo do Concello de Meaño.

- Vocais: 

· Isabel Amil Núñez, axente de emprego do Concello de Meaño

·  M.ª del Mar Pereira García, técnico de xestión do Concello de Meaño

Suplente: Trinidad Lorenzo Lema, funcionaria do Concello de Meaño.

En función da categoría profesional:

- Asistente domiciliario e coidador/a comedor escolar:

Vocal: Cristina García González, Informadora Xuvenil do Concello de Meaño;

 Suplente, M.ª Cruz Castro Meis, Técnico animación sociocultural Concello de Meaño

- Conductor:

      Vocal: José González Roma, operario encargado obras e servizos do Concello de Meaño. 

      Suplente:  Anxo Telmo Rincon, operario do Concello de Meaño

- Traballador forestal:

      Vocal: José González Roma, operario encargado obras e servizos do Concello de Meaño

      Suplente:  Anxo Telmo Rincon, operario do Concello de Meaño

- Albaneis:

      Vocal: José González Roma, operario encargado obras e servizos do Concello de Meaño

      Suplente: Santiago Vázquez Pérez, operario do Concello de Meaño.

Concello de Meaño

- Peóns obras públicas:

Vocal: Virginia Pintos Agis, encargada de parques e xardíns do Concello de Meaño.

      Suplente:  José  González  Roma,  operario  encargado  obras  e  servizos  do  Concello  de 

Meaño

- Persoal de limpeza ou limpador/a:

Vocal: Sandra Muñiz Salgueiro, limpiadora encargada do Concello de Meaño:

Suplente,  Milagros  Alfonsín Dopazo,  limpiadora escola  infantil  0-3  anos  Concello  de 

Meaño.

 - Técnico educación infantil:

      Vocal:  María  Ribadomar  Blanco,  Mestre  Educación  Infantil  do  Concello  de  Meaño, 

suplente:  Elena  García  González,  Mestre  Educación  Infantil   infantil  do  Concello  de 

Meaño

 

O Tribunal poderá solicitar a presenza con voz e sen voto de persoal cualificado que actuará como 

asesor do mesmo.

O  Tribunal  rexerase  polo  disposto  nas  presentes  bases  e  na  Lei  39/2015,  do  1  de  outubro,  do  

procedemento Administrativo Común das Administracións Públicas.

Os  membros  do  tribunal  deberán  absterse  de  intervir,  cando  concorran  neles  algunha  das  

circunstancias  previstas  no  artigo  23  da  Lei  39/2015,  do  1  de  outubro,  do  Procedemento 

Administrativo Común das Administracións Públicas. Así mesmo, os interesados poderán recusar aos  

membros  do  Tribunal  cualificador,  no  prazo  de  tres  días  naturais  dende  a  publicación  da  súa  

composición, cando, ao seu xuízo, concorra neles algunha das circunstancias previstas no artigo 24 da  

Lei 39/2015, do 1 de outubro, do Procedemento Administrativo Común das Administracións Públicas.

 

OITAVA: Proposta de contratación

Rematado o proceso selectivo, puntuados os méritos alegados polos aspirantes, o Tribunal , na acta da 

última sesión, incluirá a relación de aspirantes que superaron o mesmo en orde decrecente de maior a  

menor puntuación total, propoñendo o Sr. Alcalde para a súa contratación daqueles aspirantes que 

encabecen as relacións resultantes para as distintas categorías, en función do número de traballadores  

previstos para cada ocupación. C

Concello de Meaño

O Alcalde, de conformidade coa proposta do Tribunal, ditará Resolución de contratación unha vez  

achegada a documentación necesaria para elo.

NOVENA: Protección Datos

Os datos de carácter persoal serán tratados baixo os requisitos do Regulamento (UE) 2016/679 do 

Parlamento Europeo e do Consello do 27 de abril de 2016 relativo á protección das persoas físicas no 

que respecta ao tratamento de datos persoais e á libre circulación destes datos e demais normativa que 

o desenvolve. 

Responsable:  CONCELLO DE MEAÑO, con NIF P3602700A. Dirección en Campo dá  Feira,  1, 

36968, Meaño, Pontevedra. Correo: concellodemeano@concellodemeano.com.

O interesado ten dereito a reclamar ante a Axencia Española de Protección de Datos. 

Finalidade:  os  datos  que  son  recollidos  e  tratados  serán  os  necesarios  para  a  tramitación  do 

correspondente procedemento administrativo.

Lexitimación:  Consentimento  do  interesado  ou  cumprimento  dunha  obrigación  legal  aplicable  ao 

responsable do tratamento . 

Destinatarios: Non se cederán os datos a terceiros, salvo obrigación legal ou que os mesmos sexan 

públicos.

Dereitos: Poderá exercer os seus dereitos de acceso, rectificación, supresión e oposición, limitación do 

tratamento  e  portabilidad  dos  datos  dirixíndose  por  escrito  e  achegando  o  seu  DNI,  á  seguinte 

dirección Campo dá Feira, 1, 36968, Meaño, Pontevedra.

Correo:  concellodemeano@concellodemeano.com.  Categorías  dos  datos:  identificativos, 

características persoais e sociais, académicos, profesionais, económicos, financeiros ou de seguros.

Prazos de supresión: Os prazos previstos pola lexislación administrativa.

DÉCIMA:

No caso  de  quedar  deserto  ou  incompleto  o  proceso  selectivo,  o  Sr  Alcalde  queda  autorizado  a  

convocar  novamente  cantas  veces  fose  necesario,  remitindo  ampliación  de  oferta  de  emprego  ó 

Servizo Público de Emprego de conformidade coas presentes bases.

 

ANEXO I. TEMARIOS  DOS PROCESOS SELECTIVOS

 TEMARIO Conductor/a camión en xeral:

Concello de Meaño

Tema 1.- Manexo de camión de recollida de lixo, craga e descarga de colectores de lixo.

Tema 2 .- Mecanismos de transmisión dos motores de automoción.

Tema 3.- Suspensión, neumáticos, dirección e frenos.

Tema 4.- Conducción de toda clase de vehículos para cuio manexo se exixa estar en posesión dalgún  

dos seguintes permisos de conducir C e C1.

Tema 5.- Manexo de mecánico de materiais  e cargas.

 

TEMARIO Peón obras públicas

Tema  1.-  Coñecementos  básicos  de  albanelería.  Materiais  de  construcción.  Maquinaria,  útiles  e 

ferramentas do peón de albanelería: uso e mantemento.

Tema 2.- Coñecementos básicos de fontanería. Maquinaria, útiles e ferramentas do peón de fontanería: 

uso e mantemento

Tema 3.- Coñecementos básicos de xardinería. Maquinaria, útiles e ferramentas do peón de xardinería: 

uso e mantemento

Tema  4.-  Coñecementos  básicos  de  pintura.  Maquinaria,  útiles  e  ferramentas  de  pintura:  uso  e 

mantemento. 

Tema  5.-  Coñecementos  básicos  de  electricidade.  Maquinaria,  útiles  e  ferramentas  de  peón  de 

electricidade: uso e mantemento. 

 

TEMARIO Albanel:

Tema 1.- Funcións e tarefas básicas do albanel: mantemento específico de tellados, baixadas de augas 

pluviais,  chemineas  e  rede  de  rede  de  sumidoiros  interior.  Construción  de  muros  e  tabiques.  

Revestimentos:  gornecidos,  enfoscados,  revocos,  enlucidos  e  estucados.  Pavimentos  e  alicatados. 

Illamento, corrección de humidades, revestimentos refractarios e reposición de azulexos e baldosas. 

Comprobacións,  periodicidade  e  recomendacións.  Materiais  de  agarre  empregados  nos  solados  e 

alicatados. Tipos e modo de emprego. Forma de colocación.

Tema 2.-  Pavimentos en vías públicas,  tipos de pavimentos,  materiais,  sistemas construtivos máis 

empregados. Encintados e pavimentos. Clases e colocación. Usos e mantemento.

Tema  3.-  Replanteos.  Aparellos,  ferramentas  e  material  para  replanteos:  ferramentas  manuais  de  

Concello de Meaño

medida; medios auxiliares: balices, padiolas, plomada, escuadra, fíos. Trazado de aliñacións. Trazado 

de paralelas e perpendiculares, interpretación de planos: Escalas. Cotas.

Tema 4.- Cimentacións. Tipos de cimentacións. Terreos e acondicionamento de terreos. Escavacións e 

baleirados. Hormigonado en tempo frío e tempo caloroso. 

Tema 5.- Estruturas de formigón e metálicas. Forxados: Tipos e características. Forxados reticulares.  

Vantaxes. Prefabricados: Viguetas e bovedillas: tipos, colocación e hormigonado. Hormigonado en 

tempo frío e tempo caloroso.

 

TEMARIO Peón de limpeza ou limpador/a:

Tema  1.-  Útiles  ,  instrumentos,  ferramentas  e  máquinas  de  uso  común  nas  labores  de  limpeza.  

Produtos químicos na limpeza. Propiedades, normas e identificación dos perigos no uso, dos distintos 

produtos. Etiquetado dos produtos. 

Tema 2.- Procedementos para a limpeza de solos. Produtos de uso habitual. Procedementos para a 

limpeza de mobiliario de oficina. Produtos de uso habitual. 

Tema 3.-Procedemento para a limpeza de ordenadores e demais material técnico. Produtos de uso  

habitual. 

Tema 4.-Procedementos para a limpeza de sanitarios, baños e duchas. Produtos de uso habitual. 

Tema 5. Eliminación de lixos. Procedementos xerais. A recollida selectiva do lixo: tipos de lixo e de 

colectores de lixo. 

TEMARIO Traballador forestal

Tema 1.- Operacións básicas de mantemento de zonas verdes.

Tema 2.- Ferramentas manuais e maquinaria forestal: clases, utilización, manexo e mantemento das 

mesmas.

Tema 3.-Os traballos de roza de matorral, limpeza de cortalumes, eliminación de residuos vexetais e 

similares.

Tema 4.- Rozas, clareos, claras e podas, na prevención de incendios.

Tema 5.-Normativa en materia de prevención de riscos laboráis. Equipos de protección individual.

 

TEMARIO Técnico Educación Infantil C
od

. V
al

id
ac

ió
n:

 A
2J

Q
SH

9E
5H

H
Q

JK
6G

EJ
3E

EZ
M

M
Z 

C
or

re
cc

ió
n:

 h
ttp

s:
//c

on
ce

llo
de

m
ea

no
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

14
 a

 1
8



Concello de Meaño

TEMA 1. A organización do espazo, os materiais e o tempo como recursos didácticos. Características  

especiais  da  escola  infantil.  A  distribución  do  tempo.  Métodos  e  recursos  para  a  dinamización  

educativa, de aprendizaxe, lingüística, musical, cultural, de xénero, etc.

TEMA 2. Saúde infantil: prevención das enfermidades infecciosas. Enfermidades transmisibles. 
Enfermidades frecuentes na etapa de 0 a 3 anos.
TEMA 3 . Saúde infantil: hixiene. Adquisición de hábitos de limpeza e hixiene na etapa de 0 a 3 anos.
TEMA 4. Saúde infantil: accidentes na infancia e a súa prevención.
TEMA 5. Saúde infantil: o descanso dos nenos de 0 a 3 anos. Ritmos dos sono.
TEMA 6. Educación infantil: Deseño e animación de experiencias educativas. O xogo e a súa 
metodoloxía. psicoloxía evolutiva de 0 a 3 anos. Desenvolvemento cognitivo e motor. expresión e 
linguaxe. Desenvolvemento emocional e social.
 
TEMARIO. Coidador/a terceira idade
 
TEMA 1. Apoio na organización e actividades para persoas dependentes en institucións.
TEMA 2. Promoción e conservación da saúde de persoas maiores. Nutrición e dietética. Exercicio 
físico. Uso de medicamento.
TEMA 3. A hixene e os hábitos hixénicos nas persoas maiores. Axudas técnicas. O vestido e o 
calzado. Prevención de accidentes da persoa maior.
TEMA 4. Enfermedades máis frecuentes nas persoas maiores: Diabetes mellitus, enfermedades 
osteoarticulareas, hipertensións arterial, disnea, pérdida de audición e vista.
TEMA 5. Demencia, parkinson e Alzehimer.
TEMA 6. Enfermedades mentais. O enfermo mental a nivel psicosocial. Funcións da auxiliar con 
enfermos mentais. Intervención en situación conflictivas.
TEMA 7. Centro Social Polivalente do Concello de Meaño. Localización, obxectivos e destinatarios.
 

TEMARIO Coidador/a comedor escolar:

Tema 1. A educación para a saúde dende o comedor escolar.A hixiene bucal. 

Tema 2. A importancia do xogo no aprendizaxe. 

Tema 3. O papel do monitor/a como animador/a na dinámica de grupos. 

Tema 4. Habilidades sociais para nenos de educación infantil e primaria. 

Tema 5. Actuacións ante situacións de emerxencia no comedor escolar. 

Tema 6. As técnicas de animación. 

 

 

ANEXO II : DECLARACIÓN RESPONSABLE. PROCESO SELECTIVO PLAN MÁIS PROVINCIA-LIÑA 3

POSTO AO QUE OPTA_________________________________________________________________________

DON/A:______________________________________________________________________________________ C
od

. V
al

id
ac

ió
n:

 A
2J

Q
SH

9E
5H

H
Q

JK
6G

EJ
3E

EZ
M

M
Z 

C
or

re
cc

ió
n:

 h
ttp

s:
//c

on
ce

llo
de

m
ea

no
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

15
 a

 1
8



Concello de Meaño

DNI/NIE: 

_____________________________________________________________________________________________

ENDEREZO: _________________________________________________________________________________

____________________________________________________________________________________________

TELÉFONO/S DE CONTACTO: ________________________________________________________________

 

DECLARO BAIXO A MIÑA RESPONSABILIDADE:

1. QUE SON COÑECEDOR/A DE QUE ESTOU CONVOCADO/A DE FORMA OFICIAL A TRAVES DA OFICINA DE 

EMPREGO DE CAMBADOS ÁS PROBAS DE SELECCIÓN ESTABLECIDAS NAS BASES DE CONVOCATORIA. 

2.QUE A UNIDADE FAMILIAR A QUE PERTENZO ESTÁ COMPOSTA POR ________PERSOAS (indicar o numero de 

membros e ingresos si procede):

NOME E APELIDOS DATA 

NACEMENTO

PARENTESCO INGRESOS  MENSUAIS  / 

PROCEDENCIA

       

       

       

       

 

3.  QUE  Á  DATA  DE  PRESENTACIÓN  PERCIBO  OS  SEGUINTES  INGRESOS  MENSUAIS, 

____________________________ Euros.

En concepto de: (marcar a opción que corresponda):

a) Prestación Servizo Público de Emprego (desemprego, RAI, axuda familiar…)

b) Prestación Seguridad Social (discapacidade, orfandade, viudedade…)

c) RISGA (renda de inserción social de Galicia)

d) Outras Axudas (a vítimas de violencia de género, a emigrantes retornados, …)

4. DECLARACIÓN CRITERIOS DE PREFERENCIA  (marcar o que proceda):

a)        Que son considerada persoa en desemprego de longa duración:   SI            NON

b)       Que son considerada muller con baixa cualificación:  SI                      NON

Concello de Meaño

c)        Que son maior de 45 anos:  SI               NON

d)       Que son considerada persoa moza (menor de 30 anos):   SI                        NON

e)        Que posúa unha minusvalía, nas condicións establecidas nas bases proceso selectivo Plan Máis Provincia 2024: 

SI                                 NON

f)        Que son considerada vítima de violencia de xénero:   SI                    NON

g)        Que son familia monoparental:   SI                 NON

h)       Que os estudos máximos que poseo son:  _____________________________________________________

 

5. Outra información relevante.

Manifesto que _________________________________________________________________________________

_____________________________________________________________________________________________

_____________________________________________________________________________________________

 

Meaño, a ___________________, de ____________________, de 2024

Asdo:________________________________________________

 

Nota: En relación con estas declaracións xuradas, cómpre subliñar que os/as candidatos/as:

· Autorizan expresamente ao Tribunal a solicitar do interesado ou de calquera outro organismo público, no seu caso, calquera  

documentación que considere oportuna para acreditar e/ou validar os datos contidos nesta declaración,

·  Responsabilízase  expresamente  da  veracidade  de  todos  os  datos  que  recolle  a  documentación  aportada  en  xeral  e,  

especificamente esta declaración, asumindo as posibles consecuencias derivadas da falsidade e/ou ocultación de información,  

podendo dar lugar a expulsión do proceso selectivo, a falsificación, ocultación ou inexactitude dos datos declarados.

· Comprométense de xeito expreso a comunicar ao Tribunal de forma inmediata e por escrito, calquera circunstancia 

específica de importancia para a valoración das cargas familiares e/ou o nivel de rendas dentro deste proceso selectivo.

· No caso de que este documento non sexa cuberto, non se valorarán nin as cargas familiares nin o nivel de rentas.

 

Infórmaselle que os seu datos formarán parte do ficheiro denominado Recursos Humanos coas finalidades de procesos de  

selección. Os seus datos poderán ser comunicados a outras Administracións Públicas. Poderá exercer os dereitos de acceso  

rectificación, oposición e cancelación dirixíndose ao Concello de Meaño situado na Rúa campo da Feira, 1, C.P. 36968 

Meaño, Pontevedra. No seu caso, poderá solicitar tutela da AEPD.

 

C
od

. V
al

id
ac

ió
n:

 A
2J

Q
SH

9E
5H

H
Q

JK
6G

EJ
3E

EZ
M

M
Z 

C
or

re
cc

ió
n:

 h
ttp

s:
//c

on
ce

llo
de

m
ea

no
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

17
 a

 1
8



Concello de Meaño

